
ISI'1

Pol, onye-ozi nke Kraist Jisus site n'ochicho Chineke, na Timoti nwa-nna-ayi, nédegara
nzuko Chineke nke di na Korint akwukwo, ha na ndi nso nile ndi no n'Akaia dum:

2 Amara diri unu na udo nke si n'aka Chineke, b Nna-ayi, na Onye-nwe-ayi Jisus Kraist
puta.

3 Onye agoziri agozi ka O bu, ba Chineke na Nna nke Onye-nwe-ayi Jisus Kraist, b Nna
nke obi-ebere nile na Chineke nke nkasi-obi nile;

4 Onye nakasi ayi obi na nkpabu-ayi nile, ka ayi we pu isite na nkasi-obi nke Chineke ji
kasi ayi onwe-ayi obi kasie ndi ahu obi ndi no na nkpabu o bula.

> N'ihi na dika ahuhu nile Kraist huru nababiga 6ké n'ebe ayi no, ot a ka nkasi-obi-ayi
nababiga kwa 6ké site n'aka Kraist.

6 Ma o buru na anakpabu ayi, 0 bu n'ihi nkasi-obi-unu na nzgputa-unu; ¢ buru kwa na
anakasi ayi obi, 0 bu n'ihi nkasi-obi-unu, nke nalusi olu ike n'itachi obi n'ott ahuhu ahu nke
ayi onwe-ayi nahu kwa:

7 olile-anya-ayi bayere unu néguzosi kwa ike; ebe ayi matara na, dika unu bu ndi
nénweko ahuhu nile, otd a ka unu nénweko kwa nkasi-obi ahu.

8 N'ihi na, umu-nnam, ayi achoghi ka unu ghara imara ihe bayere nkpabu-ayi nke
akpaburu ayi n'Esia, na esoburu ayi nke-uku ri nne, kari ike-ayi, ya mere ayi nwebigara obi
abua 6ké ma ayi gadi kwa ndu:

9 e, ayi onwe-ayi enwewo 0ziza azara nime onwe-ayi na 0 bu onwu, ka ayi we ghara
itukwasi obi n'onwe-ayi, kama ¢ bu na Chineke Onye néme ka ndi nwuru anwu si n'onwu
bilie:

10 Onye doputara ayi n'oké onwu di otll a, O gadoputa kwa ayi: Onye ayi leworo anya Ya
na Q ganadoputa kwa ayi 0z0;

I ebe unu néyeko kwa aka n'ihi ayi n'aririo-unu; ka otutu madu we kele ekele n'ihi ayi
bayere onyinye-amara enyeworo ayi site n‘aka otutu madu.

12 N'ihi na inya-isi-ayi bu nka, ama nke ako-na-uche-ayi, na o bu n'idi-nso na idi-ocha nke
Chineke, 0 bughi n'amame-ihe nke anu-aru, kama 0 bu n'amara Chineke, ka ayi biri obi
n'uwa, ma 0 bu n‘ebe unu ng ka ayi bikariri obi-ayi nke-uku.

13 N'ihi na ayi edegaraghi unu ihe 0zo n'akwukwo, ma-obughi ihe unu naghota ma-obu
nke unu namazu kwa, anamele kwa anya na unu gamazu ha rue ogwugwu ihe nile:

14 dika unu mazu-kwa-ra ayi n'otu akuku, na ayi bu ihe-inya-isi-unu, obuna dika unu
onwe-unu bu kwa ihe-inya-isi nke ayi, n'ubochi Onye-nwe-ayi Jisus.

15 Nime ntukwasi-obi a ka m'zube-kwa-ra na mbu ibiakute unu, ka unu we nwe amara
nke-abua;



16 ka m'we site kwa n'iye-aka-unu je rue Masedonia, si kwa na Masedonia biakute unu
0z0, ka unu we dupukwam n‘ijem iga Judia.

17 Ya mere mbe m'zubere nka, ¢ gabu na ejim uche nagha agha zube? ma-obu ihe
m'nézuputa, anamezuputa ha dika anu-aru nagwam, ka e e na é-é é-é we di n'gnum n'otu
oge?

18 Ma dika Chineke kwesiri ntukwasi-obi, okwu-ayi nke ayi gwara unu abughi e na é-¢.

19 N'ihi na Okpara Chineke, Jisus Kraist, Onye ekwusara n'etiti unu site n'onu-ayi, ba site
n'onu nkem na nke Silvanos na nke Timoti, emeghi Ya ka O buru e na é-&, kama emewo
ka e di nime Ya.

20 N'ihi na ka ha ra, bu nkwa nke Chineke, o bu nime Ya ka e di: n'ihi nka ka Amen site-
kwa-ra n'aka-Ya, ka ewe site n'aka-ayi nye Chineke otuto.

21 Ma Onye ahu Nke néme ka ayi na unu guzosie ike nime Kraist, Onye te-kwa-ra-ayi
manu n'isi, bu Chineke;

22 Onye ka-kwa-ra ayi akara, nye kwa ayi Mo Nso n'obi-ayi, ba ihe ayi ji mara na ayi
génwezu nkwa ahu nile.

23 Ma mu onwem nakpoku Chineke ka O buru onye-ama megide nkpuru-obim, na o bu
n'imere unu ebere ka m'néjighi bia Korint rue ubu a.

24 0O bughi na ayi bu ndi-nwe okwukwe-unu, kama ayi bu ndi soro unu nalu ont-unu: n'ihi
na unu ji okwukwe-unu guzo.

ISI 2

Ma ezuputaram onwem nka, na m'gaghi-abiakute unu 0zo n'ihe-nwuta.

2 N'ihi na asi na mu onwem eme ka o wuta unu, onye bu kwa onye géme ka obi tom uto,
ma-obughi onye ahu nke anéme ka o wuta ya site na mu onwem?

3 Ede-kwa-ram otl ihe nka n'akwukwo, ka m'we ghara inwe ihe-nwuta mbe m'biara n'aka
ndi o kwesiri ka m'nuria onu n'aru ha; ebe m'tukwasiworo obi n‘ebe unu nile no, na onum
bu onu nke unu nile.

4 N'ihi na m'sitere na nkpabu na ihe-nbu nke obi riri nne were otutu anya-miri degara unu
akwukwo; 0 bughi ka eme ka o wuta unu, kama ka unu we mara ihu-n‘anya nke
m'hubigara unu 6keé kari.

5 Ma o buru na onye 0 bula emewo ka o wuta ayi, 0 bughi mu onwem, kama, n'otti akuku
(ka m'ghara idobu unu nke-uku) 0 bu unu nile ka 0 meworo ka o wuta.

6 O zuworo madu di ot a, b nba nka nke ndi ka n'‘onu-ogugu nime unu bara ya;

7 ya mere, kama ibara ya nba 0zo anamacho ka unu were amara baghara ya kasi kwa ya
obi, ka aghara iji ihe-nwuta nke néwutabiga ya 6ke loda madu di ot a n'uzo ¢ bula.

8 N'ihi nka ariom unu ka unu me ka ihu-n‘anya unu huru ya buru ihe di itukwasi obi.

9 N'ihi na ihe mere m'degara unu akwukwo bu kwa nka, ka m'we mara nnwaputa unu, ma
unu bu ndi nana nti rue ihe nile.

10 Ma onye 0 bula unu were amara baghara ya ihe o bula, mu onwem were kwa amara
baghara ya: n'ihi na ihe mu onwem werewo-kwa-ra amara baghara, ma o buru na
ewerewom amara baghara ihe 0 bula, 0 bu n'ihi unu ka m'meworo ya n'iru Kraist;

11 ka Setan we ghara iribu ayi: n'ihi na ayi abughi ndi namaghi ihe nile 0 néchéputa.
12 Ma mbe m'biaruru Troas izisa 0zi oma Kraist, mbe emeghereri kwa onu-uzo nime
Onye-nwe-ayi nyem,

13 mom adighi nfé ma-oli, n'ihi na ahughi m Taitos nwa-nnam: kama ekelerem ha ekele



ikpe-azu, we pua je Masedonia.

14 Ma ekele diri Chineke, Onye nédughari ayi n'‘ont-agha nime Kraist mbe nile, nésite kwa
n'aka-ayi egosi isisi nke omuma-Ya n'ebe nile.

15 N'ihi na ayi bu isisi uto nke Kraist n'ebe Chineke no, n'etiti ndi anazoputa, na n'etiti ndi
nala n'iyi;

16 n'ebe ndia no 0 bu isisi nke sitere n'onwu we duba n'onwu; n'‘ebe ndi ahu anazoputa no
0 bu isisi nke sitere na ndu we duba na ndu. Ma onye ruru ime ihe ndia?

17 N'ihi na ayi adighi ka ora madu, ndi were ihe nadighi nma nétigwa n'okwu Chineke:
kama dika ndi sitere n'idi-ocha, kama dika ndi sitere na Chineke, o bu n'iru Chineke, nime
Kraist ka ayi nékwu.

ISI 3

~
Ayi namalite 0zo ime ka madu mara ayi? ma-obu nkpa akwukwo-ozi ime ka madu mara
ayi nakpa ayi inye unu ma-obu inara unu, dika 0 nakpa ufodu?

2 Unu onwe-unu bu akwukwo-ozi-ayi, nke edeworo nime obi-ayi, nke madu nile mara
nagu kwa;

3 ebe emere ka unu puta ihé na unu bu akwukwo-ozi Kraist, nke ayi jere ozi ya, nke
anéjighi ink de, kama ¢ bu Mo nke Chineke di ndu ka eji de ya; o0 bughi n'elu mbadamba
nkume, kama 0 bu n'elu mbadamba ihe di iche, bl obi nke anu-aru.

4 Ntukwasi-obi di otd a ka ayi nwe-kwa-ra site n'aka Kraist n'ebe Chineke no:

> 0 bughi na ayi ruru n'onwe-ayi, igu ihe o bula dika o sitere n'onwe-ayi; kama iru-eru-ayi
sitere na Chineke;

6 Onye me-kwa-ra ayi ka ayi rue ibu ndi néje ozi obuba-ndu ohu; o bughi nke ihe edeworo
n‘akwukwo, kama o0 bu nke Mo Nso: n'ihi na ihe ahu edeworo n'akwukwo nébu ebu, ma
Mo ahu nénye ndu.

7 Ma 0 buru na ije-ozi nke onwu, nke edeworo n'akwukwo, nke atuworo n'elu nkume, biara
n'ebube, nke mere umu Israel apughi ilegide iru Moses anya n'ihi ebube nke iru-ya; ebube
nke anéme ka o ghara idi iré:

8 jje-ozi nke Mo Nso gési ana ghara idi kari n'ebube?

9 N'ihi na asi na ije-0zi nke omuma-ikpé bu ebube, ije-0zi nke ezi omume génwebiga
ebube 6ké kari nke-uku.

10 N'ihi na ihe emeworo ka o di ebube, emeghi ya ka o di ebube n'akuku a n'ezie, n'ihi
ebube ahu nke kariri nke-uku.

1 N'ihi na asi na ihe anéme ka o ghara idi iré ji ebube bia, ihe nadigide dikariri n'ebube
nke-uku.
12 Ya mere ebe ayi nwere olile-anya di ot a, ayi nékwuwa okwu nke-uku,

13 ayi adighi kwa ka Moses, onye nékpudo ihe-nkpudo n'iru-ya, ka umu Israel we ghara
ilegide anya rue ogwugwu ihe ahu anéme ka o ghara idi ire:

14 ma emere ka uche-ha ma etili: n'ihi na rue ubochi ta n'ogugu gbuba-ndu ochie ott ihe-
nkpudo ahu nadigide, ebe anékpugheghi na anéme ya ka o ghara idi ire nime Kraist.

15 Ma rue ubochi ta, mbe o bula anagu akwukwo Moses, ihe-nkpudo nadigide n'obi-ha.
16 Ma mbe o bula o géchigharikute Onye-nwe-ayi, ewepu ihe-nkpudo ahu.

17 Ma Onye-nwe-ayi bu Mo ahu: ma ebe Mo nke Onye-nwe-ayi no, n'ebe ahu ka madu
nwere onwe-ha.



18 Ma ayi onwe-ayi nile ebe ayi were iru nke ekpupuworo ihe-nkpudo négosi ebube nke
Onye-nwe-ayi dika enyo, anénwogha ayi rue n'otu onyinyo ahu site n'ebube rue ebube,
obuna dika anénye ya site n'Onye-nwe-ayi, bi Mo Nso.

IS1 4

Nlihi nka, ebe ayi nwere ije-o0zi a, dika emere ayi ebere, ike agwughi ayi n'obi:

2 kama ayi juru ihe-nzuzo nile nke néweta ihere, ayi adighi-ejeghari n'aghugho, ayi adighi-
emeso kwa okwu Chineke n'uzo itu-ntu; kama ayi ji ngosi nke ezi-okwu néme ka ako-na-
uche nke madu nile n'ott n'‘otu mara ayi n'iru Chineke.

3 Ma asi kwa na ekpudoworo ozi oma ayi ihe, 0 bu n'etiti ndi nala n'iyi ka ekpudoworo ya:

4 ndi chi nke oge a mere ka anya nke uche nke ndi nékweghi ekwe kpu isi n'etiti ha, ka
inye-ihé nke ozi oma nke ebube Kraist, Onye bu onyinyo Chineke, we ghara iwakwasi ha.

5 N'ihi na 0 bughi ayi onwe-ayi ka ayi nékwusa, kama o bu Kraist Jisus, na QO bu Onye-
nwe-ayi, ayi nasi kwa na ayi onwe-ayi bu ndi-ort-unu n'ihi Jisus.

6 N'ihi na 0 bu Chineke, Onye siri, Ihé gési nime ochichiri nwuputa, bu Onye nwubara
nime obi-ayi, iweta inye-ihé nke gmuma nke ebube nke Chineke n'iru nke Jisus Kraist.

7 Ma ayi nwere aku a n'ite 4ja, ka okika nke ike ahu we buru nke Chineke, ghara kwa isite
n‘ayi onwe-ayi;

8 anakpabu ayi n'akuku nile, ma adighi-akpabubiga ayi 6ke; ayi nwere obi abua, ma ayi
adighi-enwebiga obi abua 6keé;

9 anésobu ayi, ma adighi-arapu nanfi ayi; anatuda ayi n'ala, ma adighi-ala ayi n'iyi;

10 ayi nébughari n'aru-ayi mbe nile obubu nke Jisus, ka ewe me kwa ka ndu nke Jisus
puta ihé n'aru-ayi.

1 N'ihi na arara ayi onwe-ayi, bd ndi di ndu, nye n'aka onwu mbe nile n'ihi Jisus, ka ewe
me kwa ka ndu nke Jisus puta ihé n'‘anu-aru-ayi nke puru inwu anwu.

12 'Ya mere onwu nalusi olu ike nime ayi, ma ndu nalusi olu ike nime unu.

13 Ma ebe ayi nwere ot mo nke okwukwe ahu, dika ihe edeworo n'akwukwo nso si di,
Ekwerem, n'ihi ya ka m'kwuru; ayi onwe-ayi kwere kwa, 0 bu kwa n'ihi ya ka ayi nékwu;
14 ebe ayi matara na Onye ahu Nke mere ka Onye-nwe-ayi Jisus si n‘onwu bilie, na O
géme kwa ka ayi so Jisus si n'onwu bilie, Q géche kwa ayi na unu n'iru Onwe-ya.

15 N'ihi na ihe nile di n'ihi unu, ka amara, ebe o riri nne site n‘aka ndi ka n'onu-ogugu, ka o
we me ka ikele-ekele babiga oke rue ebube nke Chineke.

16 N'ihi nka ike agwughi ayi n'obi; kama asi na o bu ezie na madu elu-aru ayi nére uré, ma
anéme ka madu ime ayi buru ihe ohu kwa-ubochi.

17 N'ihi na nkpabu-ayi nke di nfé, nke di na nwa oge a, naluputara ayi ebube nke-uku ri
nne kachasi ihe nile, ba ebube nke di ar¢ di kwa ebighi-ebi;

18 ebe ayi nadighi-ele ine anahu anya, kama ihe anadighi-ahu anya: n'ihi na ihe anahu
anya nadiru nwa oge; ma ihe anadighi-ahu anya di ebighi-ebi.

ISI5

Nlihi na ayi matara na asi na akwaturu ulo nke uwa, bu ulo-ikwa-ayi, ayi nwere ulo
ewuru nke sitere na Chineke, ulo angjighi aka wu, di ebighi-ebi, n'elu-igwe.

2 N'ihi na ayi nasu udé nime ulo nka ezie, ebe 0 nagusi ayi ike ka ewere ebe-obibi-ayi nke
sitere n'elu-igwe yikwasi ayi n'elu ya:



3 ebe 0 bu na agahu ayi ndi eyiworo ihe, ndi nabaghi oto.

4 N'ihi na ayi, bt ndi no n'ulo-ikwt a, ayi nasu udé ezie, ebe 0 nanyibu ayi; n'ihi na ayi
achoghi ka eyipu ayi ya, kama ka eyikwasi ayi ihe n'elu ya, ka ndu we loda ihe puru inwu
anwu.

° Ma Onye luputara ayi ka ewe me ot ihe a bu Chineke, Onye nyere ayi Mo Nso, bu ihe
ayi ji mara na agémezuru ayi ya.

6 Ya mere ayi nénwe obi-ike mbe nile, mata kwa na mbe ayi no n'ulo n‘aru-ayi, ayi anoghi
n'ulo n'ebe Onye-nwe-ayi no:

7 (n'ihi na ayi sitere n'okwukwe né&jeghari, 0 bughi n'ohuhu-uzo);

8 ayi nenwe obi-ike, ka m'kwuru, o di kwa ayi ezi nma kari ka ayi ghara ino n'ulo n'aru-ayi,
ka ayi no kwa n'ulo n'ebe Onye-nwe-ayi no.

9 N'ihi nka ayi néjisi kwa ike ka ayi we buru ndi di Ya ezi utg, ma ayi no n'ulo ma-obu na
ayi anoghi n'ulo.

10 N'ihi na aghaghi ime ka ayi nile puta ihé n'iru oche-ikpé Kraist; ka ayi nile n'otu n'otti we
naghachi ihe esitere n'aru me, dika ihe onye ¢ bula mere si di, ma ¢ bu ezi ihe ma-obu ihe
nadighi nma.

I Ya mere ebe ayi matara egwu Onye-nwe-ayi, ayi néme ka madu kweye, ma emewo ka
ayi puta ihé nye Chineke; anamatukwasi kwa obi na emewo ka ayi puta kwa ihé nime
ako-na-uche-unu.

12 Ayi adighi-eme 0z0o ka unu mara ayi, kama ayi nekwu dika ndi nénye unu oghere inya
isi n'ihi ayi, ka unu we nwe ihe iza ndi nanya isi n'ihe anahu anya, o bughi kwa n'obi.

13 N'ihi na asi na ayi buru ndi anya nadighi nma, 0 bu n'ebe Chineke no; asi kwa na ayi
nwere uche zuru oke, o bu n'ebe unu no.

14 N'ihi na ihu-n'anya Kraist nérugide ayi; ebe ayi natule nka, na ot Onye nwuru n'onodu
madu nile, ya mere madu nile nwuru;

15 O nwu-kwa-ra n'onodu madu nile, ka ndi di ndu we ghara idiri onwe-ha ndu 0zo, kama
ka ha diri Onye ahu ndu, b Onye nwuru n'onodu ha, eme kwa ka O si n‘'onwu bilie.

16 Ya mere ayi onwe-ayi amataghi onye o bula site n'ubu a dika anu-aru namata: obuna
asi na ayi amawo Kraist dika anu-aru mara, ma ubu a ayi amaghi Ya 0zo otu a.

17 Ya mere 0 buru na onye 0 bula di nime Kraist, 0 bu onye ekére ohu: ihe ochie agasiwo;
le, ha aghowo ihe ohu.

18 Ma ihe nile sitere na Chineke, Onye sitere n'aka Kraist me ka ayi na Ya onwe-ya di
n'otu, O we nye ayi ije-ozi nke ime-ka-adi-n'otd ahu;

19 nke bu na Chineke nori nime Kraist néme ka Ya onwe-ya na uwa di n'otd, nagughi
ndahie nile ha megide ha, O debe-kwa-ra nime ayi okwu nke ime-ka-adi-n'otu ahu.

20 Ya mere ayi bu ndi-ukd n'onodu Kraist, dika agasi na Chineke nario aririo site n'aka-ayi:
ayi no n'onodu Kraist nario unu, menu ka unu na Chineke di n'otu.

21 Onye ahu Nke namaghi nmehie ka O mere ka O buru nmehie n'onodu ayi; ka ayi onwe-
ayi we gho ezi omume Chineke nime Ya.

ISI 6

Ma, dika ndi ayi na Ya naluko olu, ayi nario kwa unu ka unu ghara inara amara Chineke
n'efu,

2 (n'ihi na O nasi, N'oge ananara madu nke-oma ka M'nuru olu-gi, O bu kwa n'ubochi
nzoputa ka M'yere gi aka: le, ubu a bu oge ananara madu nke-oma,; le, ubu a bu ubochi



nzoputa):

3 ayi adighi-eme ihe-isu-ngongo o bula n'ihe o bula, ka aghara ita ije-ozi-ayi uta;

4 kama n'ihe nile ayi néme ka madu mara ayi, dika ndi néjere Chineke ozi, nime oké
ntachi-obi, nime nkpabu, nime nkpa, nime oké nkpa,

° nime ihe-otiti, nime ulo-nkporo, nime aghara, nime idobu onwe-ayi n'olu, nime imuru-
anya, nime obubu-onu;

6 nime idi-ocha, nime ihe-omuma, nime ogologo ntachi-obi, nime obi-oma, nime Mo Nso,
nime ihu-n'anya nke iru-abua nadighi ya,

7 nime okwu nke ezi-okwu, nime ike nke Chineke; site n'ihe-agha nke ezi omume n'aka-nri
na aka-ekpe,

8 site n'otuto na ihe-ihere, site na nhota 0jo na nhota oma; dika ndi-nduhie, ma ayi bu ndi
ezi-okwu;

9 dika ndi anamaghi aha-ha, ma amazuru ayi; dika ndi nanwu anwu, ma le, ayi di ndu;
dika ndi anéme ka ha muta ihe site n'ahuhu, ma adighi-eme ka ayi nwua;

10 dika ndi ihe néwuta, ma ayi nanuri onu mbe nile; dika ndi-obeye, ma ayi néme ka otutu
madu buru ogaranya; dika ndi nénweghi ihe, ma ayi nénwezu ihe nile.

1 Ndi Korint, onu-ayi ghere oghe igwawa unu okwu, emewo ka obi-ayi di obodobo.

12 Adighi-eme ka unu no n'onodu di oké nkpa nime ayi, ma anéme ka unu no n'onodu di
oké nkpa n'obi nke unu.

13 Ma dika ugwo-olu n'ott uzo ahu (anamekwu dika anagwa umum), ka eme kwa ka unu
onwe-unu di obodobo n'obi-unu.

14 Unu na ndi nékweghi ekwe ekekotala onwe-unu, n'ihi na unu na ha di iche: n'ihi na ole
nkeko ezi omume na imebi-iwu nékeko? ma-obu ole nnweko iheé na ochichiri nénweko?

15 0zo, ole nnweko-otu-olu Kraist na Belial nénweko? ma-obu ole oké onye kwere ekwe
na onye nékweghi ekwe nékerita?

16 Ozo0, ole nkweko ulo nso nke Chineke na arusi nékweko? n'ihi na ayi onwe-ayi bu ulo
nso nke Chineke di ndu; dika Chineke kwuru, si, M'gébi nime ha, néjeghari kwa nime ha;
M'gabu kwa Chineke nke ha, ha onwe-ha gabu kwa ndi nkem.

17 N'ihi nka Sinu n'etiti ha puta, guzo-kwa-nu iche, ka Onye-nwe-ayi kwuru, Unu emetu-
kwa-la ihe nadighi ocha aka; Mu onwem gakpobata kwa unu,

18 Buru kwa unu Nna, Unu onwe-unu gabu-kwa-ram umu-ndikom na umu-ndinyom, ka
Onye-nwe-ayi kwuru, Nke puru ime ihe nile.

ISI 7

Ya mere ndi m'huru n'‘anya, ebe ayi nwere nkwa ndia, ka ayi sachapu n‘onwe-ayi nmeru
nile nke aru na nke mo, némezu idi-nso n'egwu Chineke.

2 Nyenu ayi uzo n'obi-unu; ayi emeghi onye o bula ajo omume, ayi emebighi onye o bula,
ayi eribughi onye o bula.

3 O bughi ima unu ikpé ka m'nékwu ya: n'ihi na ekwuwom ya na mbu, na unu di ayi n'obi
inwuko onwu na idiko ndu.

4 Nkwuwa-okwum di uku, bt nke m'ji agwa unu okwu, inya-isim n'ihi unu di uku: nkasi-obi
ezuwo ezu nimem, anamanuribiga 0ké kari na nkpabu-ayi nile.

® N'ihi na mbe ayi bia-kwa-ra na Masedonia, anu-aru-ayi adighi nfé ma-oli, kama
anakpabu ayi n'akuku nile; ilu-ogu di n'ezi, egwu di nime.

6 Otl o di, Onye ahu Nke nakasi ndi di ala obi, bt Chineke, were obibia Taitos kasi ayi obi;



7 0 bighi kwa nani obibia-ya, kama O were kwa nkasi-obi nke ejiri kasi ya obi n'aru unu we
kasi ayi obi, mbe 0 nakoro ayi ogugu m'gusiri unu ike, iru-Gja-unu, ekworo unu kworom; ya
mere m'nuriri onu kari.

8 N'ihi na asi na 0 bu ezie na ejim akwukwo-ozim me ka o wuta unu, akwaghm uta, asi na
0 bu ezie na anamakwari uta; n'ihi na anamahu na akwukwo-ozi ahu mere ka o wuta unu,
ma asi na 0 bu ezie na ¢ bu nani ott oge hour ka o wutara unu.

9 Ubu a anamanuri onu, 0 bughi na emere ka ihe wuta unu, kama na emere ka o wuta
unu rue nchéghari: n'ihi na emere ka o wuta unu dika Chineke choro, ka unu we ghara
isite n'ayi yi iyi n'ihe o bula.

10 N'ihi na nwuta dika Chineke choro nalu olu nchéghari rue nzoputa, bt nchéghari nke
anapughi ikwa uta bayere ya: ma nwuta nke uwa naluputa onwu.

1 N'ihi na le, otu ihe a, na emere ka ihe wuta unu dika Chineke choro, le ka o ra, bu inu-
oku-n'obi o luputara nime unu, e, le ka ngopu ra, €, le ka iwe uku ra, €, le ka egwu ra, e, le
ka ogugu m'gusiri unu ike ra, e, le ka ekworo ra, e, le ka nkpeputa ra! N'ihe nile o0 bula unu
mere ka amara unu na unu di ocha n'okwu ahu.

12 Ya mere asi na 0 bu ezie na edegaram unu akwukwo, 0 bughi n'ihi onye ahu mere ajo
omume ka m'dere ya, 0 bughi kwa n'ihi onye ahu emere ajo omume megide ya, kama ka
ewe me ka inu-gku-n'obi unu nanu n'ihi ayi putara unu ihé n'iru Chineke.

13 N'ihi nka akasiwo ayi obi: ma na nkasi-obi-ayi ayi nuribigara 6ké nke-uku kari n'ihi on
Taitgs, n'ihi na emewo ka mo-ya zuru ike site n'ebe unu nile no.

14 N'ihi na asi na o di ihe m'nyaworo ya isi bayere unu, emeghi ka ihere mem; kama dika
ayi gwara unu ihe nile n'ezi-okwu, ot a ka esi hu kwa na inya-isi-ayi, nke m'nyara n'iru
Taitos, bu ezi-okwu.

15 Obi-ya dibigara 6ké n'ebe unu no, mbe 0 nécheta ina-nti nke unu nile, otd unu were

16 Anamanuri onu na enwerem obi-ike n'ihe nile n'aru unu.

ISI 8

on, umu-nnam, ayi néme ka unu mara amara Chineke nke enyeworo nime nzuko
Kraist nile nke Masedonia;

2 na nime otutu nnwaputa nke nkpabu, nbabiga-6ké nke onu-ha na obeye-onu-ntu ha bu
babigara 6keé rue aku nke afo-ofufo-ha.

3 N'ihi na ka ike-ha ra, dika m'naba ama, e, kari kwa ike-ha, ka ha nyere dika ha zuputara
n‘onwe-ha,

4 ha were otutu aririo nario ayi ka ayi nye ha amara nka na nnweko ije-ozi anéjere ndi nso:
5 ha me-kwa-ra nka, 0 bughi dika ayi lere anya, kama ha buru uzo were onwe-ha nye
Onye-nwe-ayi, nye kwa ayi site n'gochichg Chineke.

6 Ya mere ayi rioro Taitos, ka, dika 0 malitereri na mbu, ka o luzu kwa n'etiti unu amara
nka otu a kwa.

7 Ma dika unu babigara ékeé n'ihe nile, ba okwukwe, na okwu, na ihe-omuma, na inu-oku-
n'obi nile, na ihu-n‘anya unu huru ayi, lezienu anya ka unu babiga kwa 6ké n'amara nka.
8 Ekwughm n'uzo inye iwu, kama n'iwere inu-oku-n'obi nke ndi 0zo nwaputa kwa ihu-
n‘anya-unu na o bu ezi ihu-n‘anya.

9 N'ihi na unu mara amara nke Onye-nwe-ayi Jisus Kraist, na, 0 bu ezie na O bu
ogaranya, ma O ghoro obeye n'ihi unu, ka unu onwe-unu we were obeye-Ya gho ndi-



ogaranya.
10 Na nka ka m'nénye kwa izim: n'ihi na nka nabara unu urti, madu ndi buru uzo malite
n'arg gara aga, 0 bughi nani ime eme, kama icho kwa acho.

1 Ma ubu a mezu-kwa-nu omume ahu; ka, dika obi di oku icho acho diri unu, ka ewe site
n'ine unu nwere mezu kwa ya otu a.

12 N'ihi na asi na obi di oku di ya, 0 bu ihe aganara nke-oma dika ihe o bula madu nwere
si di, 0 bughi dika ihe o nénweghi.

13 N'ihi na ekwughm nka, ka o we di ndi 0zo nfé, ka nkpabu we di-kwa-ra unu:

14 kama anamekwu n'uzo nrata; ebe ihe unu nwebigara 6ké mejuru ihe foduru ha inwe
n'oge di ubu a, ka ihe ndi ahu nwebigara 6ké we meju kwa ihe foduru unu inwe; ka nrata
we di:

15 dika edeworo ya n'akwukwo nso, si, Onye chikotara ri nne enweghi kari nke gézuru ya;
onye chikota-kwa-ra nta, ¢ dighi ihe foduru ya inwe.

16 Ma ekele diri Chineke, Onye nétiye otl inu-oku ahu n'ihi unu n'obi Taitos.

17 N'ihi na o nara aririo-ayi nke-oma n'ezie; ma ebe 0 nanu oku n'obi kari ihe m'chére, o
siri n'ebe a pua jekuru unu dika o zuputara n'onwe-ya.

18 Ayi ezikowo kwa ya na nwa-nna-ayi ahu onye otuto-ya n'ozi oma ayi ruzuru nzuko
Kraist nile;

19 ma o bughi nani ot a, kama nzuko Kraist nile roputa-kwa-ra ya ka 0 néso ayi n'ije ije
n'amara nka, nke ayi néje ozi ya inye Onye-nwe-ayi otuto, na igosi obi di oku nke ayi:

20 ma ayi néze nka, ka onye 0 bula ghara ita ayi uta n'oké onyinye-amara nka nke ayi néje
ozi ya:

21 n'ihi na ayi buru uzo néché ihe oma, o bughi nani n'iru Onye-nwe-ayi, kama n'iru madu
kwa.

22 Ayi ezikowo kwa ha na nwa-nna-ayi, onye ayi nwaputara otutu mbe na 0 nanu oku n'obi
n'otutu ihe, ma ubu a 0 nanu kari oku n'obi nke-uku, site n'oké ntukwasi-obi nke 0
natukwasi n'aru unu.

23 Ma o buru na onye o bula aju ajuju bayere Taitos, 0 bu onye mu na ya nénweko ihe,
buru kwa onye mu na ya nalukoro unu olu; ma-obu umu-nna-ayi, ha bu ndi-ozi nke nzuko
Kraist, ha bu otuto nke Kraist.

24 Ya mere négosinu ha n'iru nzuko Kraist nile ihe gégosi ihu-n'anya-unu na inya-isi-ayi
bayere unu.

ISI 9

1
N ihi na o dighi nkpa ka m'degara unu akwukwo bayere ijere ndi nso ozi:

2 n'ihi na amataram obi di oku unu, nke m'nanyara ndi Masedonia isi bayere unu, na Akaia
akwadebewo n'arg gara aga; inu-gku-unu kwali-kwa-ra obi ndi ka n‘onu-ogugu nime ha.

3 Ma ezitewom umu-nna-ayi, ka ewe ghara ime inya-isi ayi nanya bayere unu ka o buru
ihe-efu n‘akuku a; ka unu we buru ndi no na nkwadebe, dika m'nékwuri:

4 ka ewe ghara ime ka ihere me ayi onwe-ayi n'uzo o bula (ka ayi ghara isi, unu onwe-
unu) n'ihe a nke ayi dabere, ma asi na ndi Masedonia gésom bia, we hu na unu
akakwadebeghi.

5 Ya mere agurughi m na o di nkpa irio umu-nna-ayi, ka ha buru uzo jekuru unu, buru kwa
uzo me ka ihe-ngozi ahu nke unu buru uzo kwe na nkwa zu oke, ka ihe ahu we buru ihe
edoziri, dika ihe-ngozi, 0 bughi kwa dika ihe-nribu.



6 Ma nka ka m'kwuru, Onye were aka-ntagide nagha nkpuru géwere kwa aka-ntagide
néwe ihe-ubi; onye were kwa ngozi nagha nkpuru géwere kwa ngozi néwe ihe-ubi.

7 Ka onye 0 bula n'etiti unu nye dika o buru uzo roputa n'obi-ya; 0 bughi site na nwuta,
ma-obu site na nkpa: n'ihi na Chineke huru onye were obi-uto nénye n'anya.

8 Ma Chineke puru ime ka amara nile babigara unu 6ké; ka unu we babiga 6ke ilu ezi olu
nile o bula, ebe unu nwezuru ihe nile nakpa unu n'uzo o bula mbe nile:

9 dika edeworo ya n'akwukwo nso, si, O ghasara aku-ya, o nyere ndi-obeye ihe; Ezi
omume-ya nanogide rue mbe ebighi-ebi.

10 Ma Onye ahu Nke nwere inyezu onye nagha nkpuru nkpuru-ya, Onye nwe-kwa-ra
inyezu madu nri ka o rie, Onye ahu gényezu unu nkpuru-gghigha-unu, me kwa ka ha ba
uba, O géme kwa ka nkpuru ezi omume-unu rie nne kari:

I ebe anéme ka unu buru ggaranya n'ihe nile o bula rue afo-ofufo nile, nke sitere n'aka-
ayi naluputa ekele anékele Chineke.

12 N'ihi na ije-ozi nke ifé-ofufé a abughi nani ihe némezu ihe foduru ndi nso inwe, kama o
site-kwa-ra n'otutu ekele anékele Chineke we babiga 6ke;

13 ebe ha ji nnwaputa nke ije-ozi a nénye Chineke otuto n'ihi na edoro nkwuputa-unu
n'okpuru ozi oma Kraist, ya na n'ihi afo-ofufo nke nnweko unu néme ka ha na madu nile
SO unu nénweko;

14 ha onwe-ha kwa, n'aririp-ha n'ihi unu, nagusi unu ike n'ihi amara Chineke di nime unu
nke kariri nke-uku.

15 Ekele diri Chineke n'ihi onyinye-Ya nke anapughi iko akuko ya.

IS1 10

Ma mu onwem Paol ji idi-nwayo na obi-oma nke Kraist nario unu, mu onye nadi ala n'iru
unu mbe m'no n'etiti unu, ma mbe m'nanoghi enwem obi-ike n'ebe unu no:

2 ma ariom unu, ka m'ghara inwe obi-ike mbe m'ng n'etiti unu na ntukwasi-obi ahu nke
m'nagu na m'géji nwe anya-ike imegide ufodu, ndi nagu ayi dika ndi néjeghari dika anu-
aru-ayi si cho.

3 N'ihi na o bu ezie na ayi néjeghari n'anu-aru, ma ayi adighi-ebu agha dika anu-aru si
ebu:

4 (n'ihi na ine-agha nke ibu-agha-ayi abughi nke anu-aru, kama ha sitere na Chineke bu
ihe puru ikwada ebe ewusiri ike);

> ebe ayi néweda ihe anatule n'obi, na ihe nile o bula di elu nke eweliri elu imegide
omuma Chineke, ayi nadota kwa ihe nile o bula anéchéputa n'agha ina nti Kraist;

¢ ayi nano kwa dika ndi edoziworo ikpeputa anaghi-nti nile n'ihe, mbe o bula agémezu
ina-nti-unu.

7 Unu néle ihe di n'iru unu anya. Q buru na onye 0 bula atukwasiwo obi n‘'onwe-ya na ya
bu onye Kraist, ya gua nka 0zo n'onwe-ya, na, dika ya onwe-ya bu onye Kraist, otl a ka
ayi onwe-ayi bu kwa.

8 N'ihi na asi na 0 bu ezie na m'ganyabiga isi 6ke kari bayere ike-ayi (nke Onye-nwe-ayi
nyere iwuli unu elu dika ulo, 0 bughi kwa iweda unu), agaghi-eme ka ihere mem:

9 ka m'we ghara idi unu ka agasi na ejim akwukwo-ozim nile me ka unu tua oké egwu.
10 N'ihi na ha nasi, Akwukwo-ozi-ya di ar6 di kwa ike; ma onuno nke aru-ya n'etiti ayi
adighi ike, okwu-ya bu kwa ihe akporo ihe-efu.

1 Ka madu di ot a gua nka, na aha madu ayi ji akwukwo-0zi buru n'okwu mbe ayi



nanoghi n'etiti unu, madu di ot a ka ayi bu kwa n'olu mbe ayi no n'etiti unu.

12 N'ihi na ayi enweghi anya-ike igu onwe-ayi n'etiti ufodu, ma-obu iwere onwe-ayi tule ha,
b ufodu ndi ahu ndi ha onwe-ha néme ka amara ha: ma ebe ha néwere onwe-ha tu
onwe-ha, were kwa onwe-ha tule onwe-ha, ha onwe-ha aghotaghi ihe.

13 Ma ayi onwe-ayi agaghi-anya isi rue ihe anapughi itt att, kama dika otutt nke ihe-otutd
ahu si di, bt nke Chineke keputara ayi, dika otutu, ibiaru obuné n'ebe unu no.

14 N'ihi na ayi esetibigaghi onwe-ayi 6ke, dika agasi na ayi adighi-eru unu: n'ihi na ayi bu
ndi buru uzo biakute unu nime ozi oma Kraist:

15 ayi adighi-anya isi rue ihe anapughi itt atu, nke ahu bu, na ndobu ndi 0zo doburu onwe-
ha n'olu; ma ayi néle anya na, mbe okwukwe-unu naba uba kari, agéme ka ayi di uku
n'etiti unu dika ihe-otutu-ayi si di rue ibabiga-oke,

16 ka ayi we zisa 0zi oma rue ebe nile di n'ofé unu, ghara kwa inya isi bayere ihe edoziri
ayi n'ihe-otutu onye 0z0.

17 Ma onye nanya isi, ya nya n'Onye-nwe-ayi.

18 N'ihi na onye ya onwe-ya néme ka amara ya, 0 bughi onye ahu ka anwaputaworo,
kama o bu onye Onye-nwe-ayi néme ka amara ya.

ISI 11

Q gadim nd nma ma o buru na unu ganagidem n'okwu nta nke sitere n'enweghi-uche:
ma unu nanagidem n'ezie.

2 N'ihi na ejim ekworo Chineke nékworo unu: n'ihi na ejikorom unu na ott di, ka m'we che
unu n'iru Kraist dika nwa-abogho namaghi nwoke, bu nke anémerughi.

3 Ma anamatu egwu, ma 0 nwere uzo 0 bula agémebi uche-unu ka unu pua n'afo-ofufo na
idi-ocha nke di n'ebe Kraist no, dika agwo ahu were aghugho-ya ghobue Iv.

4 N'ihi na asi na onye ahu nke nabia nékwusa Jisus 0zo, onye ayi nékwusaghi, ma-obu
asi na unu nanara mo di iche, nke unu nanaraghi, ma-obu ozi oma di iche, nke unu
nanaraghi nke-oma, unu nanagide ya nke-oma.

5 N'ihi na anamagu na o dighi uzo o bula m'nérughi ndi kachasi elu n'etiti ndi-ozi.

6 Ma asi na 0 bu ezie na abum onye namutaghi akwukwo n'uzo ikwu okwu, ma abughi m
otl a n'uzo ihe-omuma; kama ayi mere ka o puta ihé nye unu n'ihe nile o bula n'etiti madu
nile.

7 Ma-obu ¢ bu nmehie ka m'mehiere, mbe m'wedara onwem n'ala ka ewe welie unu
onwe-unu elu, n'ihi na ezirim unu ozi oma nke Chineke n'onyinye-efu?

8 Anapurum ihe n'aka nzuko Kraist 0zo, nanara ha ego-olu ka m'we jere unu ozi;

9 mbe m'no-kwa-ra n'etiti unu, no kwa na nkpa, abughi m onye o bula ibu ar¢; n'ihi na
umu-nna-ayi, mbe ha si na Masedonia bia, ha mezuru ihe nke fodurum inwe; edebe-kwa-
ram onwem n'uzo nile o bula ka m'ghara inyibu unu, ot a ka m'gédebe kwa onwem.

10 Dika ezi-okwu nke Kraist di nimem, agaghi-ebochi inya-isi a nimem n‘akuku nile nke
Akaia.

I N'ihi gini? ¢ bu n'ihi na ahughi m unu n'anya? Chineke matara.

12 Ma ihe m'néme ka m'géme kwa, ka m'we bipuru ndi nacho ihe ha géji megidem ihe ahu
ha ji megidem; ha ewe hu na ha di kwa ka ayi onwe-ayi n'ihe ha nanya isi.

13 N'ihi na madu di ott a bu ndi-ozi ugha, ndi-olu natu ntu, ndi néme onwe-ha ka ha yie
ndi-ozi Kraist.

14 0O bughi kwa ihe iju anya; n'ihi na Setan onwe-ya néme onwe-ya ka o yie mo-ozi nke



ihé.

15 Ya mere o bughi ihe uku ma asi na ndi néjere ya ozi néme kwa onwe-ha ka ha yie ndi
néje ozi ezi omume; ndi ogwugwu-ha gadi ka olu-ha si di.

16 Asim 0z0, Ka madu o bula ghara iché na abum onye nénweghi uche: ma o buru na unu
emeghi otl a, otl o di naranum nke-oma dika onye nénweghi uche, ka mu onwem we nya
kwa isi nke-nta.

17 1he m'nékwu, ekwughi m dika Onye-nwe-ayi gékwu, kama o bu dika n'enweghi-uche,
n'ihe m'dabere we nanya isi.

18 Ebe otutu madu nanya isi n'uzo anu-aru, mu onwem ganya kwa isi.

19 N'ihi na unu were obi-uto nanagide ndi nénweghi uche, ebe unu nwere uche.

20 N'ihi na unu nanagide ya, ma o buru na onye o bula eme ka unu buru oru, ¢ buru na
onye 0 bula eripia unu, 0 buru na onye o0 bula ejide unu, 0 buru na onye o bula eweli
onwe-ya elu, 0 buru na onye o bula apia unu ihe n'iru.

21 Anamekwu okwu bayere ebubo ihere eboro ayi, dika nka, na ayi onwe-ayi bu ndi
nadighi ike. Ma n'uzo o bula onye o bula nwere anya-ike (0 bu n'enweghi-uche ka
m'nékwu), mu onwem nwe-kwa-ra anya-ike.

22 Ha bu ndi-Hibru? mu onwem bu kwa. Ha bu ndi Israel? mu onwem bu kwa. Ha bu
nkpuru Abraham? mu onwem bu kwa.

23 Ha bu ndi néjere Kraist 0zi? (anamekwu dika onye anya nadighi nma) mu onwem néje
kari; anamadobubiga onwem 6ke n'olu kari, anamanobiga 6ke n'ulo-nkporo kari, anapiam
utari nke-uku ri nne, anom n‘onu onwu otutu mbe.

24 Ubo ise ka ndi-Ju piaram otu adighi n'ogu ube-utari abua.

25 Ubo ato ka apiaram utari, ott ubo ka aturum nkume, ubo ato ka ubo m'ng nime ya
kpuru, otu ubochi abali na ehihie ka m'noworo nime obu-miri;

26 n'jje otutu mbe, n'ize-ndu site n'osimiri, n‘ize-ndu site na ndi napunara madu ihe, n'ize-
ndu site na ndi mba nkem, n'ize-ndu site na ndi mba 0zo0, n'ize-ndu nime obodo, n'ize-ndu
nime ohia, n'ize-ndu nime oké osimiri, n'ize-ndu n'etiti umu-nna ugha;

27 n'idobu onwem n'olu na ihuju-anya, n'imu-anya otutu mbe, n'oké agu na akpiri-ikpo-nku,
n'obubu-onu otutu mbe, n'oyi na iba-oto.

28 Nagughi ihe di n'ézi, ihe ahu di nke nanyibum kwa-ubochi, bt nchebu m'néchebu
onwem bayere nzuko Kraist nile.

29 Onye nadighi ike, nke mu onwem nésoghi ya n'adighi-ike? dnye ka anéme ka 0 ma
n'‘onya, nke mu onwem néreghi oku n'ihi ya?

30 Q buru na aghaghi m inya isi, m'ganya isi n'ine nke diri adighi-ikem.

31 Chineke na Nna nke Onye-nwe-ayi Jisus, Onye bu onye agoziri agozi rue mbe nile
ebighi-ebi, O matara na ekwughi m okwu-ugha.

32 Nime Damaskos onye-isi ala nke no n'okpuru Aretas, bl eze, néche obodo ndi
Damaskos nche, ijidem:

33 site kwa na window ka esi na mbidi radam n'ihe akpara akpa, m'we bapu n'aka-ya.

ISI 12

Aghaghi m inya isi, 0 bu ezie na ¢ baghi uru; ma m'géche iru n'ghu na ihe-nkpughe nke
Onye-nwe-ayi.

2 Amataram otu madu nime Kraist, aro iri na ano gara aga (ma o bu nime aru, amataghi
m; ma-obu na 0 bughi nime aru, amataghm; Chineke matara), na eweliri madu di otd a na



mberede rue elu-igwe nke-ato.

3 Amata-kwa-ram madu di ot a (ma o bu nime aru, ma-obu na aru anoghi ya, amataghi
m; Chineke matara),

4 na eweliri ya rigo na Paradais na mberede, o we nu okwu nke anapughi ikwu, nke o
nézighi ezi n'iwu ka madu kwue ha.

5 M'gananya isi bayere onye di ot a: ma m'gaghi-anya isi bayere mu onwem, ma-obughi
n'adighi-ikem nile.

¢ N'ihi na asi na agamacho inya isi, m'gaghi-abu onye nénweghi uche; n'ihi na m'gékwu
ezi-okwu: ma esepurum aka, ka onye o bula we ghara igu ihe bayerem kari ihe ¢ huru na
abum, ma-obu nke 0 nuru n'onum.

7 N'ihi okika nke nkpughe ndia-n'ihi ya, ka ewe ghara iwelibigam 6ké, enyerem ogwu
n‘anu-arum, bd mo-ozi nke Setan, ka o we tiem aka, ka ewe ghara iwelibigam oke.

8 Ubo ato ka m'rioro Onye-nwe-ayi aririo bayere ihe a, ka 0 pua n'arum.

9 O siwokwam, Amaram ezuworo gi: n'ihi na emewo ka ikem zu oké n'adighi-ike. Ya mere
kama ihe 0zo m'géwere obi-uto nile nya isi n'adighi-ikem nile, ka ike nke Kraist we
ridakwasim, biri kwa nimem.

10 N'ihi nka adighi-ike nile na imem ihe-ihere nile na nkpa nile na nsobu nile na oké nkpa
nile n'ihi Kraist dim ezi nma: n'ihi na mbe o bula m'nadighi ike, mbe ahu ka m'nadi ike.

1 Aghowom onye nénweghi uche: unu onwe-unu rugiderem; n'ihi na ugwo unu ji mu
onwem bu ime ka amaram: n'ihi na o dighi uzo o bula m'nérughi ndi kachasi elu n'etiti ndi-
0zi, asi na 0 bu ezie na abughi m ihe ¢ bula.

12 Ewere ihe-iriba-ama di iche iche na olu-ebube na olu di ike di iche iche luputa ihe-iriba-
ama nile nke onye-ozi n'etiti unu ezie na ntachi-obi nile.

13 N'ihi na gini bu ihe ahu nke emere ka unu la ala nime ya kari nzuko Kraist foduru, ma-
obughi na mu onwem abughi unu ibu ar¢? bagharanum ajo omume a.

14 | e, nka bu ubod nke-ato m'no dika onye edoziworo ibiakute unu; m'gaghi-abu kwa ibu
ar¢: n'ihi na achoghi m ihe-unu, kama ¢ bu unu onwe-unu: n'ihi na ¢ bughi olu umu
ikpadoro ndi muru ha ihe, kama o bu olu ndi muru umu ikpadoro umu-ha.

15 Ma mu onwem géwere obi-uto nile mefu ihe m'nwere kwe kwa ka emefusia mu onwem
n'ihi nkpuru-obi-unu. O buru na anamahubiga unu n'anya 6ké kari, anahum n'anya nke-nta
kari?

16 Ma ka o di ot(l a, mu onwem eboghi unu ibu ard; kama, ebe m'bu onye-aghugho, ejim
itu-ntu nwude unu.

17 O gabu na esim n'aka onye 0 bula n'etiti ndi m'ziteworo unu ripu unu?

18 Ariorom Taitos, ziga kwa nwa-nna-ayi ahu ka o so ya. O gabu na Taitos riburu unu
n'uzo o bula? ayi eweghi otu Mo ahu jeghari? ayi esoghi n'otu ije-ukwu ahu?

19 Unu nécheé oge nile a na ayi nagopu onwe-ayi nye unu. O bu n'iru Chineke nime Kraist
ka ayi nékwu. Ma ihe nile bu n'ihi iwuli unu elu dika ulo, ndi m*huru n‘anya.

20 N'ihi na anamatu egwu, ma o nwere uzo o bula, mbe m'gabia, m'gahu unu ka unu
nabughi aha madu ahu m'nacho, unu aht kwa mu onwem ka m'nabu aha madu unu
nachoghi; ma o nwere uzo o bula esem-okwu, ekworo, onuma, ikpa-iche-iche, nkwuto,
ntakwu, nfuli-elu, aghara, gadi;

21 ma o nwere uzo 0 bula, mbe m'gabia 0zo, Chinekem géwedam n'ala n'iru unu, m'ru-
kwa-ra otutu madu Uja n'etiti ndi mehieworo n'oge gara aga, ha echégharighi kwa n'adighi-
ocha na ikwa-iko na agu ikwa-iko nke ha mere.

Nka bu ubo nke-ato m'nabiakute unu. N'onu ndi-ama abua ma-obu ato ka agéme ka
okwu nile ¢ bula guzo.

2 Agwawom ha n'oge gara aga, anamebu kwa uzo gwa ha, bt ndi mehieworo n'oge gara
aga, na ndi nile foduru, dika mbe m'no n'etiti unu ubo nke-abua, ubu a kwa, mbe
m'nanoghi n'etiti unu, si, na, o buru na abiam 0zo, m'gaghi-eme ebere;

3 ebe unu nacho ihe inwaputa Kraist Onye nékwu okwu nimem; Onye nabughi onye
nadighi ike n'ebe unu no, kama O di ike nime unu:

4 n'ihi na esitere n'adighi-ike kpogide Ya n'obe, ma O sitere n'ike Chineke nadi ndu. N'ihi
na ayi onwe-ayi bu kwa ndi nadighi ike nime Ya, ma ayi gésite n'ike Chineke n'ebe unu no
so Ya di ndu.

5 Nanwanu onwe-unu, ma unu di n'okwukwe-ayi; nanwaputanu onwe-unu. Ma-obu tnu
amazughi onwe-unu, na Jisus Kraist ng nime unu? ma-obughi na ¢ bu ezie na unu bu ndi
ajuru aju.

6 Ma anamele anya na unu gamara na ayi onwe-ayi abughi ndi ajuru aju.

7 Ma ayi nékpere Chineke ka unu ghara ime ihe 0jo 0 bula; 0 bughi ka ayi onwe-ayi we
puta ihe, na ayi bu ndi anwaputara, kama ka unu onwe-unu we néme ihe oma, ka ayi
onwe-ayi we di kwa ka ndi ajuru aju.

8 N'ihi na ayi apughi ime ihe o bula megide ezi-okwu, kama ayi némere ezi-okwu ihe nile.
9 N'ihi na ayi nanuri onu, mbe o bula ayi onwe-ayi nadighi ike, ma unu onwe-unu di ike:
nka ka ayi nékpe-kwa-ra Chineke, bu ka eme ka unu zu oke.

10 N'ihi nka ka m'néde ihe ndia n'akwukwo mbe m'nanoghi n'etiti unu, ka m'we ghara
iwere ihe-ike meso unu mbe m'no n'etiti unu, dika ike nke Onye-nwe-ayi nyerem si di, iwuli
elu dika ulo, 0 bughi kwa ikwada akwada.

11 Nke foduru, umu-nnam, nanurinu onu. Ka anéme unu ka unu zu oké; ka anakasi unu
obi; natukwasinu uche-unu nile n'ott ihe; nadinu n'udo: Chineke nke ihu-n'anya na udo
ganoye-kwa-ra unu.

12 \Werenu isutu-onu di nso kelerita ibe-unu.

13 Ndi nso nékele unu.

14 Ka amara nke Onye-nwe-ayi Jisus Kraist, na ihu-n'anya nke Chineke, na nnweko nke
Mo Nso, diyere unu nile.

